
ᔪᓚᐃ 2015-ᒥ, ᑲᒪᒋᔭᖃᓚᐅᖅᑐᒍᑦ ᖃᐅᔨᓴᐃᓂᐅᔪᓂᒃ ᑕᕆᐅᓕᕆᓂᒻᒧᑦ, ᐃᒪᐅᑉ ᐊᐅᓚᓂᖏᓄᑦ ᓯᒻᒥᐅᓪᓗ ᓂᓚᖓ 
ᐊᐅᓚᓂᖏᓄᑦ ᖃᐅᔨᓴᐃᓂᖏᓐᓂᒃ ᒥᐅᓪᓐ ᖃᐃᓐᖑᐋᓗᖓᓂ ᐊᒻᒪᑦᑕᐅᖅ ᓯᒻᒥᖁᑖᓂ, ᐃᐅᓪᔅᒥᐅᑉ ᕿᑭᖅᑕᖓᑕ 
ᐅᐊᖕᓇᖓᒍᑦ. ᖃᐅᔨᓴᖅᑎᐅᔪᑦ ᐃᓚᖃᖅᖢᑎᒃ ᓗᒃᑖᖅ ᓗᒃ ᑲᑉᓚᓐᑦ, ᓗᒃᑖᓐᖑᕋᓱᒃᑐᖅ ᐃᓕᓐᓂᐊᖅᑎ ᐊᓐᑐᕈ ᕼᐋᒧᓪᑕᓐ, 
ᑭᖑᓪᓕᐅᔪᒥᒃ ᐸᐃᑉᐹᖅᑖᕋᓱᒃᑐᖅ ᖃᐅᔨᓴᐃᔪᓕᕆᓂᒻᒧᑦ ᐊᐱᒐᐃᓕ ᑖᓪᑕᓐ, ᑭᖑᓪᓕᐅᔪᒥᒃ ᐸᐃᑉᐹᖅᑖᕋᓱᒃᑐᖅ 
ᖃᐅᔨᓴᐃᔪᓕᕆᓂᒻᒧᑦ ᔨᐅᓪ ᕋᔨᕕᑦᓯ, ᖄᖏᖅᓯᓇᓱᒃᑐᖅ ᐃᓕᓐᓂᐊᖅᑎ ᐊᑕᒻ ᒐᐅᐳ ᖃᐅᔨᓴᖅᑎᓄᓪᓗ ᐃᑲᔪᖅᑎᐅᔪᖅ 
ᑲᕕᓐ ᔪ (ᐃᓕᓴᐃᔨ ᖃᒻᒪᖅᑕᓕᒃ ᐃᓕᓐᓂᐊᕝᕕᐊᓂ, ᖃᐅᓱᐃᑦᑐᒻᒥ).  
 
ᐅᑭᐅᓕᒫᖅ ᖃᐅᔨᓴᐃᔾᔪᑎᕕᓂᖅᐳᑦ ᓄᓇᒦᓕᕋᑦᑕ ᐊᐃᑲᑕᓚᐅᖅᑕᕗᑦ ᑕᕆᐅᑉ ᐆᓇᔪᓐᓂᐊᑕ ᑕᕇᖅᓯᒪᓂᐊᓄᓪᓗ ᒥᐅᓪᓐ 
ᑲᖏᖅᖢᐊᓂ ᖃᐅᔨᓴᐃᔪᑦ ᐃᓗᓖᔭᖅᑕᐅᒐᒥᒃ ᐃᓂᖏᓄᑦ ᐅᑎᖅᑎᑕᐅᒋᓪᓗᑎᒃ ᐊᕐᕌᒍᓕᒫᒃᑲᓐᓂᒻᒧᑦ ᖃᐅᔨᓴᐃᓂᐊᓪᓗᑎᒃ 
ᐊᓯᔾᔨᒻᒪᖔᑦ. ᐸᖅᑭᒃᖠᕆᓪᓗᑕ ᓴᓇᔭᕆᐊᓕᖏᓐᓂᒃ ᓯᓚᓐᓂᐊᕝᕕᐅᓪᓗ ᖃᐅᔨᓴᐅᑎᖏᑕ ᐊᕝᕗᖅᓯᒪᔭᖏᑦ ᖃᕆᓴᐅᔭᒧᑦ 
ᑐᖅᑯᖅᖢᑎᒃ ᓴᖅᑭᑕᐅᓂᑰᔪᒧᑦ 2009-ᒥ, ᑖᓐᓇᓗ ᓴᖅᑭᑉᐸᓪᓕᐊᔪᓄᑦ ᓯᓚᖏᓄᑦ ᑐᑭᓯᐅᒪᔾᔪᑎᓂᒃ ᓴᖅᑮᖃᑦᑕᖅᖢᓂ 
ᖃᓂᓛᖑᔪᑦ ᑕᕝᕗᖓ ᓯᓚᖓᓐᓄᑦ ᕿᑭᖅᑖᓗᐊᑕ ᐅᐊᖕᓇᖓᓄᑦ (http://tinyurl.com/milnewx). ᑲᑎᓕᒫᖅᖢᒋᑦ 
ᐊᔾᔨᓕᐅᕈᑎᓂᒃ ᓇᓗᓇᐃᖅᓯᒪᔪᒃᑯᑦ ᐊᔾᔨᓕᐅᕆᓲᓂᒃ 7-ᓂᒃ ᐃᓗᓖᔭᐃᓚᐅᖅᑐᒍᑦ ᑭᖑᕝᕕᖅᑕᖅᖢᒋᓪᓗ ᑲᒪᒋᔭᔅᓴᖏᑦ. 
ᑖᒃᑯᐊ ᐊᔾᔨᓕᐅᕆᓲᑦ ᐊᓯᔾᔨᖅᐸᓪᓕᐊᓂᐅᔪᓂᒃ ᐃᓄᖃᓐᖏᒃᑲᓗᐊᖅᑎᓪᓗᒍ ᐅᔾᔨᖅᓴᐃᔨᐅᔪᒥᒃ.  
 
ᐱᓇᓱᐊᕈᓯᓕᒫᖅ ᑕᖕᒫᓚᐅᖅᑐᒍᑦ ᒥᐅᓪᓐ ᖃᐃᓐᖑᐋᓗᖓᓂ ᖃᓂᒋᔮᒍᑦ ᐊᐅᔪᕋᑯᑖᑉ ᐊᕐᕌᒍᒐᓴᓄᑦ ᖁᓕᑦ ᐊᒥᓱᓄᑦ 
ᖁᓚᐃᑦᑕᖅᑐᖅ. ᑕᐃᑲᓂ, ᓯᕗᓪᓕᒻᒥ ᐊᑭᐊᒃᑐᒧᑦ ᓯᑯᖓᑕ ᐃᔾᔪᓂᐊᓄᑦ ᖃᐅᔨᓵᖃᖅᖢᑕ ᓯᑯᖓᑕ ᐋᖅᑭᐅᒪᓂᖓ 
ᖃᐅᔨᓇᓱᒃᖢᒍ ᖃᓄᓪᓗ ᓄᑦᑖᓯᒪᒻᒪᖔᑦ ᐊᐃᔪᕋᖓᓐ, ᐊᓱᐃᓛᒃ ᖃᐅᔨᓴᐅᑎᓂᒃ ᑭᕕᑎᑦᑎᓪᓗᑕ ᓇᓂᓯᒐᑦᑕ ᑭᓛᓂᒻᒥᒃ 
ᐃᖏᕐᕋᓂᐊᓄᑦ ᐆᓇᔪᓐᓂᐊᓄᑦ ᑕᕇᓯᒪᓂᐊᓄᓪᓗ ᖃᐅᔨᓴᐅᑎᖏᓐᓂᒃ ᑕᕆᐅᖓᑕ ᐃᒪᖓᓄᑦ. ᐃᖏᕐᕋᓂᒻᒥᒃ 
ᓇᓂᓯᓪᓗᑕ ᓱᒃᑲᔫᓪᓗᓂᓗ ᐃᖏᕐᕋᓂᐊ ᐊᑎᑐᓪᓗᓂ 4-6 ᒦᑕᒥᒃ ᐊᑖᒍᑦ ᓯᑯᐊᑕ ᐊᒻᒪᑦᑕᐅᖅ ᐅᔾᔨᕆᔭᖃᖅᖢᑕ 
ᖃᐃᖅᓱᒑᒥᒃ ᐃᖅᑲᖓᓂ ᐊᑖᒍᑦ ᓯᑯᖓᑕ ᖃᐅᔨᔭᐅᓚᐅᖅᓯᒪᓐᓂᖏᑦᑐᖅ ᓯᕗᓂᐊᒍᑦ.  
 
ᑖᔅᓱᒪᐅᑉ ᓯᒻᒥᖓ ᐱᓕᕆᕝᕕᒋᓕᕆᓪᓗᑎᒍᑦ ᖃᐅᔨᓴᐅᑎᒃᑯᑦ ᓇᓗᓇᐃᒃᑲᓐᓂᖅᖢᒋᑦ ᐃᓕᐅᖅᑲᒃᑲᓐᓂᖅᖢᒋᑦ ᓇᑉᐸᖅᑯᑏᑦ 
ᓂᐅᖅᑐᖅᓯᒪᔪᑦ ᓯᒻᒥᐅᑉ ᓂᓚᖓᓄᑦ, ᖃᐅᔨᓴᕈᑕᐅᓲᑦ ᖃᓄᑎᒋ ᐊᐅᑉᐸᓪᓕᐊᒻᒪᖔᑦ ᓯᑯᖓ ᐊᕐᕌᒍᒃᑯᑦ. ᕿᓂᓚᐅᖅᖢᒍ 
ᓯᒻᒥᐅᑉ ᓄᓈᓐᓂᖓᑕ ᓯᓇᔾᔪᐊ, ᓇᓗᓇᐃᖅᖢᒋᑦ ᖃᓄᐃᑦᑑᓂᖏ ᐆᓇᔪᓐᓂᐊᑕ ᑕᕇᓯᒪᓂᐊᑕᓗ ᑕᕆᐅᑉ ᐃᒪᖓᑕ ᓯᑰᑉ 
ᖁᓚᐃᓯᒪᓂᐊᒍᑦ ᐊᔾᔨᒌᖏᑦᑐᒃᑯᓪᓗ ᐃᑎᓕᕇᒃᑐᒃᑯᑦ ᐃᓱᓐᓂᖅᓯᐅᖅᖢᒍ. ᑕᒪᒃᑯᐊ ᑐᑭᓯᐅᒪᔾᔪᑏᑦ ᐃᑲᔪᐃᓂᐊᖅᑐᑦ 
ᑐᑭᓯᕚᓪᓕᕈᑎᒋᓗᑎᒍᑦ ᖃᓄᖅ ᐊᐅᑉᐸᓪᓕᐊᔪᖅ ᐃᒪᖓ ᑕᕆᐅᒻᒧᑦ ᐊᒃᑐᐃᓂᖃᓲᖑᒻᒪᖔᑦ. 
 
ᖄᒃᑲᓐᓂᐊᒍᑦ, ᖃᐅᔨᓴᐃᓃᑦ ᐊᑯᓐᓂᐊᒍᑦ ᒪᐃ ᐊᒻᒪᓗ ᔪᓚᐃ 2015 ᖃᑯᖅᑑᑉ ᓯᒻᒥᐊᓂ, ᐊᒃᓱᓪ ᕼᐊᐃᐴᒡ ᕿᑭᖅᑖᓂ, 
ᑲᔪᓯᑎᑦᑎᓪᓗᓂ ᖃᓄᑎᒋ ᓯᒻᒥᖓ ᐊᕐᕌᒍᒐᓴᒃᑯᑦ ᐊᓯᔾᔨᖅᓯᒪᓕᒻᒪᖔᑦ ᐊᒃᑎᒋᓂᐊ ᑕᑯᓪᓗᒍ. ᐱᖓᓱᑦ ᓯᓚᓐᓂᐊᕈᑏᑦ 
ᓯᒻᒥᐊᓂ ᐱᖓᓱᓪᓗ ᓴᓂᕌᓃᑦᑐᑦ ᑲᒪᒋᓪᓗᑎᒍᑦ, ᑖᒃᑯᐊᓗ ᑎᓴᒪᐅᔪᖅᑐᑦ (8) ᐊᔾᔨᓕᐅᕆᓲᑦ ᐃᓗᓖᔭᖅᖢᑎᒍᑦ. ᓴᓂᐊᒍᑦ 
ᓯᒻᒥᒃᑲᓐᓂᖅ ᐊᑎᓕᒃ ᑐᖁᕝᕕᐅᑉ ᐅᓪᓗᐊᑕ ᓯᒻᒥᖓ, ᐱᖓᓱᓂᒃ ᑕᒻᒪᕇᒃᑯᑎᓕᓐᓂᒃ ᖃᐅᔨᓴᐅᑎᓂᒃ ᐃᓕᓯᓪᓗᑕ ᓯᒻᒥᐅᑉ 
ᐊᐅᓚᓂᖓᓄᑦ ᖃᐅᔨᓴᐃᓂᐊᖅᑐᓂᒃ ᐅᑭᐅᖑᓂᖓᓂ, ᕿᒥᕐᕈᓗᒍ ᐊᓯᔾᔨᖅᐸᓪᓕᐊᒻᒪᖔᑦ.  

